
PËR MIRATIMIN E REZOLUTËS NR. 265, “RRITJA E FONDIT TË KAPITALIT
TË AUTORIZUAR DHE REGJISTRIMI/NËNSHKRIMI NË TË”, TË VITIT 2023, TË
BORDIT TË GUVERNATORËVE TË BANKËS EVROPIANE PËR RINDËRTIM

DHE ZHVILLIM (BERZH)

Në mbështetje të neneve 78, 83, pika 1, dhe 121 të Kushtetutës, me propozimin e Këshillit të
Ministrave,

KUVENDI
I REPUBLIKËS SË SHQIPËRISË

VENDOSI:

Neni 1

Miratohet rezoluta nr. 265, “Rritja e fondit të kapitalit të autorizuar dhe regjistrimi/nënshkrimi në të”,
të vitit 2023, të Bordit të Guvernatorëve të Bankës Evropiane për Rindërtim dhe Zhvillim (BERZH).

Neni 2

Autoriteti kompetent për realizimin e rritjes së përgjithshme të kapitalit të Republikës së Shqipërisë
në Bankën Evropiane për Rindërtim dhe Zhvillim (BERZH) (në vijim “Banka”) është ministria
përgjegjëse për financat.

Neni 3

Ministria përgjegjëse për financat autorizohet të komunikojë me Bankën për përcaktimin e
dokumentacionit dhe mënyrën e kryerjes së pagesës.

Neni 4

Ministria përgjegjëse për financat plotëson dokumentacionin e kërkuar nga Banka dhe kryen pagesën
në përputhje me përcaktimet e ligjit nr. 9936, datë 26.6.2008, “Për menaxhimin e sistemit buxhetor në
Republikën e Shqipërisë”, i ndryshuar, dhe akteve nënligjore në zbatim të tij.

Neni 5

Ministri përgjegjës për drejtësinë, si pjesë e dokumentacionit të kërkuar nga Banka, lëshon një
dokument të titulluar “Memorandum i ligjit” për të konfirmuar se janë ndërmarrë të gjithë hapat ligjorë
për të përmbushur detyrimet që burojnë nga rritja e kapitalit.

Neni 6

Ky ligj hyn në fuqi 15 ditë pas botimit në Fletoren Zyrtare.

Miratuar në datën 26.7.2024

Shpallur me dekretin nr. 277, datë 31.72024, të Presidentit të Republikës së Shqipërisë,
Bajram Begaj.

ANEKS A
REZOLUTA NR. 265

RRITJE E FONDIT TË KAPITALIT TË AUTORIZUAR DHE
REGJISTRIMI/NËNSHKRIMI NË TË

BORDI I GUVERNATORËVE:
Duke rikonfirmuar angazhimin e aksionerëve për të mbështetur Ukrainën si reagim ndaj pushtimit

ushtarak nga Federata Ruse;
Duke rikujtuar rezolutën nr. 258 “Mbështetja e BERZH-it për qëndrueshmërinë dhe rindërtimin në

Ukrainë: rruga për të ecur përpara”, me anë të së cilës Bordit të Drejtorëve i bëhet thirrje të paraqesë një
propozim konkret mbi objektin e mbështetjes së Bankës për Ukrainën dhe një rritje të mundshme të
kapitalit të paguar;
Duke shqyrtuar me kujdes raportin e Bordit të Drejtorëve “Propozimi për një rritje të kapitalit të

paguar” (“Raporti”);
Duke miratuar objektin e parashikuar për Bankën në bashkëpunim me partnerë të tjerë të Ukrainës

dhe si pjesë e një përpjekjeje të mirëkoordinuar ndërkombëtare për të mbështetur Ukrainën, duke ruajtur
dhe zbatuar mandatin unik të Bankës dhe modelin e biznesit;
Duke theksuar rëndësinë që ka roli i Bankës për vazhdimin e mbështetjes për të gjitha vendet e saj të

operacioneve në trajtimin e sfidave më urgjente të tranzicionit, në përputhje me drejtimin strategjik të
Bankës;
Duke rënë dakord se kërkohet një rritje e paguar në fondin e kapitalit të autorizuar të Bankës për t’i

mundësuar të luajë rolin e saj në Ukrainë, duke vazhduar të mbështesë plotësisht të gjitha vendet e saj
të operacioneve;
Duke mirëpritur dhe miratuar ambiciet specifike të Bankës për punën e saj në Ukrainë, si dhe

angazhimet afatshkurtra dhe afatgjata për evoluimin e vazhdueshëm të Bankës, siç shtjellohet në Raport;
dhe
Duke theksuar angazhimin e Bankës për përdorimin efikas të burimeve të saj kapitale dhe zbatimin

e vazhdueshëm të rekomandimeve të rishikimit të Kornizës së Mjaftueshmërisë së Kapitalit të G20, siç
shtjellohet në Raport.

VENDOS SI MË POSHTË:

1. Rritja e fondit të kapitalit të autorizuar
Fondi i kapitalit të autorizuar të Bankës, në fuqi më 31 dhjetor 2024 (“data e hyrjes në fuqi”), do të

rritet me 400,000 aksione të paguara. Çdo aksion ka një vlerë nominale prej 10,000 eurosh.
2. Regjistrimet/nënshkrimet
a) Në përputhje me nenin 5.3 të Marrëveshjes për Themelimin e Bankës (“Marrëveshja”), çdo anëtar

në datën e miratimit të kësaj rezolute do të ketë të drejtë të regjistrojë/nënshkruajë, në vlerë nominale,
në një raport të rritjes së fondit ekuivalent me raportin që fondi i nënshkruar mban ndaj fondit total të
kapitalit të nënshkruar të mbajtur nga Banka menjëherë para datës së miratimit të kësaj rezolute, në rend
zbritës në pjesën më të afërt. Çdo regjistrim/nënshkrim i tillë do të jetë sipas termave dhe kushteve të
përcaktuara në këtë rezolutë.
b) Më ose para datës 30 qershor 2025, ose në një datë tjetër vijuese jo më vonë se data 31 dhjetor 2025

siç mund të përcaktojë Bordi i Drejtorëve në ose para datës 30 qershor 2025, çdo anëtar që dëshiron të
nënshkruajë/regjistrojë në bazë të kësaj rezolute, do të depozitojë në Bankë dokumentet e mëposhtme
në një formë të pranueshme për Bankën:
i. një instrument regjistrimi/nënshkrimi ku anëtari regjistron/nënshkruan numrin e aksioneve të

paguara, të specifikuara në këtë instrument;
ii. një përfaqësim që anëtari ka ndërmarrë sipas rregullave, të gjitha veprimet legjislative dhe veprimet

e tjera të brendshme të nevojshme për t’i mundësuar atij që të bëjë një regjistrim/nënshkrim të tillë; dhe
iii. një angazhim që anëtari do të japë informacionin që Banka mund të kërkojë në lidhje me një veprim

të tillë.

c) Çdo instrument regjistrimi/nënshkrimi do të hyjë në fuqi dhe regjistrimi/nënshkrimi sipas tij do të
konsiderohet se është bërë në datën e hyrjes në fuqi, ose në datën kur Banka njofton anëtarin nënshkrues
se dokumentet e depozituara nga ky anëtar në përputhje me paragrafin (b) më sipër, janë të pranueshme
për Bankën, cilado qoftë më e vonshme.
d) Aksionet e autorizuara nga kjo Rezolutë, të cilat nuk do të jenë regjistruar/nënshkruar në përputhje

me këtë Rezolutë deri në kohën kur ka skaduar afati për regjistrimin/nënshkrimin, do të mbahen nga
Banka dhe do të rezervohen për regjistrimet/nënshkrimet fillestare nga anëtarët e rinj dhe për rritje të
veçanta në regjistrimet/nënshkrimet e anëtarëve individualë, siç mund të përcaktohet nga Bordi i
Guvernatorëve në përputhje me nenet 5.2 dhe 5.4 të Marrëveshjes.
e) Më 1 maj 2033, çdo aksion i regjistruar/nënshkruar në përputhje me këtë Rezolutë që nuk është

paguar, pavarësisht nga zbatimi i kushteve të pagesës më poshtë, do t’i dorëzohet automatikisht Bankës
pa asnjë kundërvlerë, me aksionet e anëtarit(ve) përkatës të reduktuar sipas rastit. Çdo aksion i tillë i
dorëzuar do të mbahet gjithashtu nga Banka dhe do të rezervohet për regjistrimet/nënshkrimet fillestare
nga anëtarët e rinj dhe për rritje të veçanta në regjistrimet/nënshkrimet e anëtarëve individualë, siç mund
të përcaktohet nga Bordi i Guvernatorëve në përputhje me nenet 5.2 dhe 5.4 të Marrëveshjes.

3. Kushtet e pagesës
a) Pagesa për aksionet e paguara të nënshkruara në përputhje me këtë Rezolutë, do të bëhet në pesë

këste të barabarta vjetore. Kësti i parë do të paguhet nga secili anëtar deri: (i) më 30 prill 2025; ose (ii) 60
ditë pasi instrumenti i tij i regjistrimit/nënshkrimit të ketë hyrë në fuqi. Katër këstet e mbetura do të
paguhen deri përkatësisht më 30 prill 2026; 30 prill 2027; 30 prill 2028 dhe 30 prill 2029. Një anëtar, pas
konsultimit me Bankën, mund të kryejë pagesa me kushte më të favorshme për Bankën sesa ato të
parashikuara në dispozitat e mësipërme të këtij paragrafi. Një anëtar mund të përmbushë të gjitha ose
një pjesë të detyrimeve të tij të pagesës në nota premtuese të panegociueshme, pa interes, të arkëtueshme
nga Banka me vlerën nominale sipas kërkesës, në një skedul të përafruar me datat e fundit të kësteve të
mësipërme.
b) Të gjitha detyrimet e pagesës së një anëtari në lidhje me regjistrimin/nënshkrimin ndaj aksioneve

në përputhje me këtë rezolutë, do të shlyhen në euro (EURO), në dollarë të Shteteve të Bashkuara (USD);
ose në jen japonez (JPY), në dy rastet e fundit në bazë të kursit mesatar të këmbimit në valutën

përkatëse për sa i përket valutës Euro për periudhën nga data 1 korrik 2023 deri më 30 shtator 2023, duke
përfshirë këtu, të kuotuar nga Banka Qendrore Evropiane, specifikisht 1 EURO: 1,0844 USD dhe 1
EURO: 157,25 JPY. Anëtarët që dëshirojnë të shlyejnë detyrimet e tyre të pagesës në dollarë të Shteteve
të Bashkuara ose në jen japonez, do të bëjnë një zgjedhje të pakthyeshme për këtë efekt si pjesë e
instrumentit të tyre të regjistrimit/nënshkrimit, të zbatueshme për të gjitha pagesat.

(Miratuar më 15 dhjetor 2023.)

